
3. Il-Ħolma t’Alla 
 

 

Ħabib, kun af li qabel Alla sawwar 

Lid-dinja bil-ġmiel tagħha ħolom ħolma 

T’egħlieqi, ta’ widien, għoljiet u xmajjar, 

Kif jagħmel kull artist qabel ma jsawwar. 

Għalhekk meta tmur timxi fil-kampanja, ftakar sewwa 

Illi qed timxi ġewwa l-ħolma t’Alla; 

Irfes bil-mod, imxi bis-skiet u l-qima, 

Kif timxi ma’ pjanist, meta bil-pjanu 

Jeħdok bil-ħlew fil-ħolma ta’ Chopin 

U d-dinja tiegħu. 

 

 

 

 

 

 

 


